
Nazzareno ABELA
VS
KUMMISSARJU TAL-PULIZIJA
[I-Qorti:

Regghet rat ir-Rikors imressagq fil-25 ta’ Gunju, 2001, li bih
u ghar-ragunijiet hemm imsemmija, ir-rikorrent Nazzareno
Abela talab li jinheles gid li, b’sentenza moghtija mill-Qorti
Kriminali fl-24 ta’ Jannar, 2000, u konfermata mill-Qorti
tal-Appell Kriminali fid-19 ta’ April, 2001, giet ordnata I-
konfiska tieghu favur il-Gvern ta’ Malta. Ir-rikorrenti
gieghed iressaq din it-talba tant l-artikolu 22C tal-Kap 101,
billi jghid Ii dak il-gid kisbu b’hidma legittima u mhux minn
gligh jew dhul minn ghamil i jikkostitwixxi reat tant il-
Kapitolu 101 tal-Ligijiet ta’ Malta;

Rat it-Twegiba mressqa fit-28 ta’ Settembru, 2001, li biha
l-intimat Kummissarju tal-Pulizija ec¢epixxa, I-ewwelnett, li
I-Qorti riedet tqis jekk setghetx tisma’' |-kawza ladarba I-
kaz ma tgeghidx ghas-smigh fiz-zmien imsemmi mil-ligi
minn dakinhar li tressaq ir-rikors. Fil-mertu, l-intimat gal li
t-talba m’hijiex misthoqqga;

Rat is-sentenza taghha tal-25 ta’ Settembru, 2003, i biha
u ghar-ragunijiet hemm imfissra, warrbet I-ewwel
eccezzjoni tal-intimat;

Rat in-Nota mressga mill-intimat fit-28 ta’ Novembru,
2001?, b’dokument mehmuz maghha;

Rat in-Nota mressga mir-rikorrent fil-31 ta’ Jannar, 20023,
b’affidavit tax-xhieda tieghu u b’dokument mehmuzin
maghha;

Rat in-Nota mressga mir-rikorrent fit-13 ta’ Frar, 2002%,
b’erba’ (4) affidavit mehmuzin maghha;

Rat in-Nota mressga mir-rikorrent fl-20 ta’ Frar, 2002°,
b’affidavit mehmuz maghha;

Semghet it-trattazzjoni bil-fomm tal-avukat tar-rikorrent;
Rat id-degriet taghha tat-28 ta’ Ottubru 2004 li bih tat lill-
intimat Zmien biex iressaq Nota ta’ Sottomissjonijiet bi

twegiba ghal dawk maghmulin fisem ir-rikorrent;

Rat i I-intimat nagas li jressaq I-imsemmija Nota fiz-zmien
moghti, u kif ukoll li jaghmel sottomissjonijiet dwar il-kaz;

Rat li sallum bagghet ma saret I-ebda talba mill-intimat
biex iressaq is-sottomissjonijiet tieghu;

Rat |-atti kollha tar-Rikors;

! Pagg. 63 sa 71 tal-process
2 Pagg. 25 sa 30 tal-process
% Pagg. 31 sa 35 tal-process
4 Pagg. 38 sa 43 tal-process
® Pagg. 48-9 tal-process

Rat id-Degrieti taghha tal-11 ta’ Jannar, 2005, u tal-14 ta’
April, 2005, li bihom halliet il-kawza ghas-sentenza;

Ikkunsidrat:

llli din hija azzjoni mahsuba taht |-Ordinanza dwar il-
Medic¢ini Perikoluzi, li taht id-dispozizzjonijiet tal-artikolu
22C(1) taghha jista’ jintalab li hwejjeg persuna misjuba
hatja ta’ reat kontra I-Ordinanza, ma jibqghux izjed hekk
milquta bil-konfiska maghmula, jekk dik il-persuna
jsehhilha turi li dawk il-hwejjeg ma jkunux il-gligh jew dhul
minn ghamil ta’ reat jew ma jkunux miksuba, direttament
jew indirettament, permezz ta’ xi gligh jew dhul bhal dak;

lIli f'dan il-kaz, ir-rikorrent jghid li I-gid li ttehidlu kien kisbu
bis-sahha tal-impiegi li huwa kellu, kemm f'Malta u wkoll
barra minn Malta, u mhux bhala frott tar-reat li ghalih
instab hati;

llli, min-naha tieghu, I-intimat laga’ ghall-azzjoni tar-
rikorrent billi fl-ewwel lok stagsa jekk il-Qorti ghandhiex
tibga’ tisma’ |-kaz ladarba ma sejhitx I-ewwel smigh fiz-
zmien ta’ tletin (30) jum minn meta tressaq ir-Rikors, Kkif
trid il-ligi®. Huwa ikkontesta wkoll il-pretensjonijiet tar-
rikorrent fil-mertu;

[lli din il-Qorti c¢ahdet |-ewwel eccezzjoni b’'Sentenza
preliminari, u ghalhekk din is-sentenza geghda tinghata
dwar il-mertu tal-kaz;

llli I-fatti li johorgu mill-atti tal-kawza juru li r-rikorrent
twieled fl-1963 u beda jahdem meta ghalag I-eta’ li jista’
jhalli I-iskola. Ghall-bidu kellu sensiela ta’ mpiegi li ma
tantx saddad fihom. Izda bejn Lulju tal-1980 u April tal-
1984 kien sab impieg fil-Libja ma’ kumpannija, bi dhul
tajeb. F’Gunju tal-1985, dahal jahdem bhala seaman ma’
kumpannija Maltija li maghha baga’ impjegat sa Marzu tal-
1994. Tul bic¢éa sewwa minn dak iz-zmien, kien beda
jaghmel xoghol ta’ sprayer meta jkun frank jew wara hin

& Art 22C(4) tal-Kap 101

ix-xoghol. Sal-1993 huwa baqga’ jghix fid-dar tal-genituri
tieghu;

llli madwar dak iz-zmien, ir-rikorrent rama ghal rasu full
time bhala sprayer bi shab ma’ wiehed Geoffrey Fenech
fgaraxx li missier ir-rikorrent kien ta lil ibnu’. Damu hekk
flimkien sal-1989%, meta r-rikorrent baga’ jaghmel dak ix-
xoghol wahdu mill-istess garaxx;

[lli r-rikorrent telag minn dar il-genituri tieghu fl-1995, meta
kiseb appartament fBugibba fid-29 ta’ Marzu®, ghall-prezz
ta’ hdax-il elf lira Maltija (Lm 11,000) li kien hallashom
gabel id-data tal-kuntratt. Minn hemm hareg ftit taz-zmien
wara ghax ma setax jidra fih u I-post krih lil haddiehor.
Xtara post iehor fix-Xemxija fGunju tal-1996",
b’arrangament ta’ tpartit ma’ karozza akkont tal-prezz**;

llli b’sentenza moghtija fl-24 ta’ Jannar, 2000** mill-Qorti
Kriminali u aktar tard konfermata mill-Qorti tal-Appell
Kriminali b’sentenza taghha tad-19 t'April, 2001%, ir-
rikorrent instab hati ta’ reat ta’ traffikar ta’ droga tanht il-
Kapitolu 101 tal-Ligijiet ta’ Malta, matul Jannar tal-1997
jew ix-xhur ta’ qabel. Mal-ghoti tas-sentenza, il-Qorti
ordnat il-konfiska favur il-Gvern ta’ flus u hwejjeg ir-
rikorrent skond I-artikolu 22(3A)(d) tal-istess Kapitolu. Ir-
Rikors prezenti tressaq fil-25 ta’ Gunju, 2001;

lIli ghal dak li jirrigwarda Il-aspetti legali marbutin mal-kaz,
irid jinghad li |I-pro¢edura specjali mahsuba fl-artikolu taht
ezami hija wahda li taghmel e¢¢ezzjoni, fis-sens li tapplika
meta persuna tkun instabet hatja ta’ reat kontra I-
Ordinanza minn Qorti kompetenti, u ghalhekk, ladarba
tmur kontra x-xejra tad-dispozizzjonijiet generali tal-istess
ligi dwar il-konfiska tal-gid ta’ persuna li tikser I-Ordinanza,
u sakemm jigu mharsin il-jeddijiet sostantivi tal-partijiet
interessati, ghandha tinghata tifsira ftermini stretti u mhux
usa’ minn dak li ried il-legislatur. Ta’ min jghid ukoll li tali

" Affidavit ta’ Anthony Abela 13.2.2002, f’pag. 39 tal-process
8 Affidavit ta” Geoffrey Fenech15.2.2002, f'pag. 49 tal-process
® Dok “GMA3”, f'pagg. 83-6 tal-process

Dok “GMA4”, fpagg. 87-9 tal-process

™ Affidavit ta’ Sammy Gatt 13.2.2002, f’pag. 41 tal-process

2 Dok “NA1”, f’pagg. 4-5 tal-process

2 Dok “NA2”, f'pagg. 6 sa 14 tal-process

procedura tapplika ghal ordni maghmul taht l-artikolu
22(3A)(d) biss. Din id-dispozizzjoni tal-ligi titkellem dwar
konfiska ta’ flejjes u gid, mobbli u kif ukoll immobbli, tal-
persuna misjuba hatja, kemm jekk jinsabu fMalta kemm
jekk barra minn Malta, ukoll jekk sal-waqt tas-sejbien tal-
htija, tali gid immobbli jkun ghadda fiidejn terza persuna;

[lli din il-pro¢edura, li ddahnlet fis-sistema taghna fl-1986,
hija miftuha kemm ghall-persuna misjuba hatja u kif ukoll
ghat-terza persuna li fidejha I[-immobbli jkun ghadda, u
trid tinbeda mhux izjed tard minn tliet xhur minn meta s-
sentenza li tkun ordnat il-konfiska ssir gudikat'. Jekk
wara smigh sommarju kif preskritt fl-imsemmi artikolu™ il-
Qorti tasal ghall-fehma [i t-talba tar-rikorrent ghandha
tintlaga’ kollha jew fxi parti minnha, il-gid li jkun milqut
b’dik id-decizjoni ma jibgax izjed konfiskat u jintradd lura
lir-rikorrent bis-sahha tad-decizjoni nnifisha meta din issir
gudikat'®, u dik id-deéizjoni favorevoli titgies bhala
trasferiment tat-titolu ta’ dak il-gid lura mill-Gvern ghal
ghand ir-rikorrent®’;

lli ghalkemm il-ligi tghid li I-konfiska ssehh favur il-Gvern
ta’ Malta™®, u skond ma johrog mill-artikolu 22(7) tal-istess
Ordinanza, l-ordni tal-konfiska ghandha s-sahha ta’
sentenza, il-ligi tghid li I-legittimu kontradittur fi procedura
bhal din huwa I-Kummissarju tal-Pulizija*®, li fuqu huwa
mitfugh id-dmir li jressaq it-twegiba fi zmien hmistax-il jum
min-notifika lilu;

[l huwa evidenti wkoll li jaga’ fuq il-persuna i titlob it-
tnehhija tal-ordni tal-konfiska li tressaq il-provi taghha fi
grad bizzejjed biex titwemmen li I-gid li trid li jinheles mill-
konfiska ma kienx miksub minn flejjes jew gligh marbutin
minn profitt jew dhul min ghamil ta’ reat. Ladarba I-
procediment gie mahsub mil-legislatur li jinstama’ minn
Qorti ta’ kompetenza civili u ladarba I-ligi nnifisha tghid li
dwar kull procediment bhal dan japplikaw id-

“ Art. 22C(2) tal-Kap 101
5 Art. 22C(6) tal-Kap 101
'8 Art. 22D tal-Kap 101

7 Art. 22C(8) tal-Kap 101
8 Art. 22(3) tal-Kap 101
9 Art. 22C(5) tal-Kap 101

dispozizzjonijiet tal-Kodici tal-Organizzazzjoni u
Procedura Civili®®, huwa naturali ghalhekk li wiehed
jistenna li I-grad ta’ prova mressqga jkun wiehed li joqghod
ghall-procedimenti ta’ natura Civili u mhux dak rigoruz tal-
procediment penali;

i fdan ir-rigward, madankollu, wiehed irid izomm
guddiem ghajnejh ukoll il-qafas legali i fih isir is-sekwestru
tal-gid ta’ persuna mixlija jew misjuba hatja ta’ reat tant il-
Kapitolu 101 tal-Ligijiet ta’ Malta. Dan jinghad minhabba li
I-ligi specjali nnifisha |li tahtha jsir sekwestru bhal dak
jidher li tohloq il-prezunzjoni li |-gid tal-persuna mixlija
b’reat kontra dik I-Ordinanza tnissel sewwasew mill-
attivita’ kriminali tal-persuna li tkun. Dan jghodd aktar jekk
il-persuna tkun fil-fatt instabet hatja mill-Qorti kompetenti
tar-reat li tkun giet mixlija bih. Fid-dawl ta’ dan il-kuntest,
iI-Qorti hija tal-fehma |i I-piz tal-prova li dak il-gid inkiseb
b’mezzi ledittimi jrid ikun X'aktarx agqwa minn sempliéi
dikjarazzjoni vaga li r-rikorrent kellu ghejjun jew rizorsi
ohra ta’ ghajxien;

i 1-Qorti jidhrilha xieraq i tghid li, fdin il-kawza,
ghalkemm [-intimat ikkontesta fil-mertu t-talba tar-
rikorrenti, ha atteggament ghal kollox passiv matul iz-
zmien tas-smigh tal-kawza. Ma twettaq |-ebda sforz mill-
intimat biex il-provi li ressaq ir-rikorrent imerihom jew
ixejjen is-siwi taghhom. Langas ma deherlu li kellu
jressaq sottomissjonijiet ghall-kunsiderazzjoni ta’ din il-
Qorti;

llli ghal dak Ii jirrigwarda I-gid imsemmi mir-rikorrent fl-atti
ta’ din il-kawza jidher li hemm gid ta’ ghamliet differenti.
Jissemmew zew( proprjetajiet immobbli u zewg depoziti
bankarji. 1l-gid immobbiljari jikkonsisti fappartament
fBugibba u appartament iehor fix-Xemxija. 1z-zewg
kontijiet bankarji huma t-tnejn Savings Accounts li wiehed
minnhom (tal-ammont ta’ erbat elef lira Maltin) kien
jaghmel tajjeb ghal obbligazzjoni ta’ terza persuna (plegg),
filwaqt li l-iehor kien jammonta ghal ftit mijiet ta’ liri meta
gie sekwestrat;

2 Art. 22C(7) tal-Kap 101

Il r-rikorrent jghid li, sa minn zghuzitu, hadem fghadd ta’
mpiegi. F’'uhud minnhom, spec¢jalment dawk barra minn
Malta, d-dhul tieghu kien wiehed tajjeb hafna. Ghalkemm
ma ressagx dokumenti, il-Qorti m’ghandhiex ghaliex ma
togghodx fuq dik ix-xhieda. Minbarra dan, sakemm dam
jghix mal-genituri tieghu ma kienx langas johog spejjez
ghall-hajja. Ir-rikorrent huwa ghazeb u ma jidhirx li kellu
dipendenti. Dan ma ffissirx li kulma qala’ §emmghu, izda
huwa verosimili li ukoll kieku kellu I-vizzju tad-droga, kien
hemm bizzejjed mnejn ikollu lira tajba taht rasu. Ghalhekk,
meta wiehed iqis il-prezz dikjarat tal-bini li xtara u I-
ammont tal-flus i jidhru fil-kontijiet bankarji fl-ahhar
zminijiet gabel sehh is-sekwestru, johrog li I-gid imsemmi
seta’ ragonevolment inkiseb bid-dhul i r-rikorrent kellu
mill-impiegi tieghu;

llli, madankollu, johorgu wkoll xi aspetti li jtappnu I-
istampa mpingija mir-rikorrent. L-ewwel wahda fosthom
hija li hu kien diga’ habat difru mal-ligi dwar offizi marbuta
mal-uzu tad-droga sa mis-snin tmenin®. Dan ifisser i I-
kuntatt tar-rikorrent mal-uzu ta’ droga ma bediex fix-xhur
gabel Jannar tal-1997, izda snin gabel. It-tieni aspett
huwa dak li r-rikorrent innifsu jistqgarr li kien ikollu gligh
tajjeb ukoll ghaliex huwa kien jislef fuq I-idejn b’rati
gholja®®.  Fi kliem iehor, ir-rikorrent jiggustifika d-dhul
tieghu, fost I-ohrajn, billi jistgarr li kien jindahal fnegozju
ta’ uzura, li, minnha nfisha, hija attivita’ illec¢ita u kontra |-
ordni pubbliku. Hawnhekk irid jinghad li, ghall-finijiet tal-
procedura prezenti, il-ligi trid li jkun bizzejjed li r-rikorrent
juri Ii I-gid ma jkunx inkiseb bhala gligh jew dhul minn
ghamil ta’ reat taht I-Ordinanza, u mhux ukoll li I-gid
inkiseb minn attivita’ legittima. It-tielet aspett huwa dak li
I-kisba tal-gid immobbiljari — l-aktar dak li jirreferi ghall-
appartament tax-Xemxija — sehh fi zmien x’aktarx qrib lejn
iz-zmien li ghalih huwa kien instab hati li ittraffika d-droga;

i meta [|-Qorti tizen dawn i¢-Cirkostanzi kollha i
jirrizultaw, u kif ukoll il-fatt li l-intimat ma miera xejn mill-
provi mressga mir-rikorrent, hija tasal ghall-fehma [i r-

2L Affidavit ta’ Anthony Abela 13.2.2002, f’pag. 40 tal-process
2 Affidavit ta’ Alfred Urry 13.2.2002, f'pag. 43 tal-process

Pagna 7 minn 9
Qrati tal-Gustizzja



Kopja Informali ta' Sentenza

rikorrent sehhlu juri fi grad xieraq ta’ prova ghal pro¢edura
bhal din, li I-gid li huwa jrid jehles mill-ordni ta’ konfiska
mahrug mill-Qrati ta’ kompetenza kriminali kien x’aktarx
inkiseb mhux bi profitt jew dhul minn ghamil ta’ reat taht il-
Kapitolu 101;

Ghal dawn ir-ragunijiet, il-Qorti geghda tiddeciedi billi:

Tilga’ t-talba tar-rikorrent u tiddikjara li I-gid hawn
imsemmi ma huwiex profitt jew dhul minn ghamil ta’ reat
tant il-Kapitolu 101 tal-Ligijiet ta’ Malta u dan b’riferenza
biss ghas-segwenti gid tieghu: u jigifieri, ghar-rigward tal-
fond internament markat numru sitta (6), formanti parti
mill-korp ta’ bini bl-isem ta’ “Corner Flats”, Triq ta’ Zandu,
Bugibba, limiti ta” San Pawl il-Bahar; il-fond internament
markat numru sebgha (7), li jaghmel parti minn korp ta’
bini bl-isem ta’ “Falcon Court’, Trig Caterina Vitale,
Xemxija, San Pawl il-Bahar; u ghar-rigward tal-fondi fil-
kont bankarju (Savings Account) numru 18205437033 fil-
fergha ta’ Haz-Zebbug (Malta) tal-Bank of Valletta p.l.c. u
kif ukoll tal-kont bankarju (Savings Account) numru
12000720019 fil-fergha ta’ Lascaris (Valletta) tal-Bank of
Valletta p.l.c.;

Tordna ghalhekk it-thassir limitatament dwar il-gid hawn
fug imsemmi tal-ordni ta’ konfiska maghmula mill-
Onorabbli Qorti Kriminali fis-sentenza taghha tal-24 ta’
Jannar, 2000, u kif konfermat b’sentenza tal-Onorabbili
Qorti tal-Appell Kriminali tad-19 ta’ April, 2001, fl-Atti tal-
Att tal-Akkuza numru 29/97 fl-ismijiet “Ir-Repubblika ta’
Malta vs Nazzareno Abela”;

Bl-ispejjez kontra I-intimat.

Moqrija

< Sentenza Finali >

Pagna 8 minn 9
Qrati tal-Gustizzja



Kopja Informali ta' Sentenza

Pagna 9 minn 9
Qrati tal-Gustizzja



